
Agzul:

Ungal d yiwet n tewsit gar tewsatin n tsekla i yettwarun, ad tid
naf deg tsekla tagbaylit yewwi ahric amegran imi seg-s sawden atas n
yimura ad senfalin ihulfan-nsen d tuder n tmetti-nsen, yal yiwen d
acu-t usentel iyef i d-yettawi, yal yiwen d acu-tt tikti i yebya ad
yessiwed. llmend n waya nerra lwelha-nney deg tezrawt-a, ad nadi yef
yisental d tulmisin i yellan deg ungal agbaylit deg tallit 1980-2000,
iwakken ad nessiwed yer yiswi-nney i d-yeqgaren d acu-ten yisental
deg tira n wungal agbayli deg yiseggasen i d-nebder, rnu d acu-tent
tulmisin yesea. Anadi-nney ibedd yef tesladt tasentalant, imi d nettat i
yettnadin yef usentel deg udris aseklan (ungal).

Abstract:

The novel is a genre of the literary works.In the kabyle literature
it occupies an important place since it allows to the writers to express
their personal feelings as it helps them to show the nature and the life
facets of the society they belong to.Every writer emphasizes on one or
more specific theme through which she tries to transmit his/her ideas

to the readers.For this reason,in this study,we have chosen to tackle
the themes and the characteristics of the kabyle novel durig the the
period (1980- 2000).To achieve the aim of the research work we have
opted for the thematic analysis method because it is the most suitable
research tool for the literary works as far as the novel in our research.

Keywords: Kabyle novel; themes; characteristics; development.

1. Tazwart:

Ungal d yiwet n tewsit gar tewsatin n tsekla yettwarun, ad naf atas
n yimura d yimussnawen i yerran lwelha-nsen yer usbadu-ines, ad
nebder seg-sen : Muhend Akli Salhi, yenna-d: « Ungal d tawsit n
tsekla, ungal ur yeedil ara netta d tullist, ungal d adris yezzifen, macci
am tullist. Tin yer-s, ffugquten deg-s i wudam, yerna, tasiwelt-ines,
tecbek nnig n tin n tullist»®.

Pierre Louis Rey, yettwali ungal, « D talya tamagnut am wakken
d imersi n tesrit, d ayezfan, i d-yeffyen deg usugen, d allus n yiwet n
tmacahut deg-s iwudam»®.

Akken d ayen, i d-yettwabder wungal deg watas n yimawalen gar-
asen:

LARROUSSE: “D amersi n usugen yettwasbeden s wullis s tesrit,
d ayezfan, iswiines d allus n yicaliyen, tazrawt n leewayed, #biea,
tasledt n wafrayen, d uskunay n tilawt akk d wyen yeenan tanefsit n
yemdanen yemxalafen”®)

(1) Mouhend Akli Salhi,«Asegzawal amezzyan n tsekla»,Edition 1’odyssée,2012,
pp73.

(2) Pierre louis rey. 2001, «le roman et la nouvelle», Paris, Hatier. «On défint
ordinairement le roman comme une ceuvre en prose, d’une certaine longueur due a
I’imagination, et racontant une histoire dans laquelle prennent place des
personnages. ».

3) http://www.larousse.fr/dictionnaires/francais/roman/69754?g=roman#68994,
consulté le 11/05/201 ,«Euvre d'imagination constituée par un récit en prose d'une
certaine longueur, dont l'intérét est dans la narration d'aventures, I'étude de meeurs
ou de caractéres, l'analyse de sentiments ou de passions, la représentation du réel ou

lImend n tbadutin-a, ungal d tawsit n tsekla yuran, i d-yufraren
deg tallit-a tamirant. D ayezfan deg talya, amaru deg-s yettawi-d yef
usugen ney yef kra n yinedruyen yellan deg tillawt.

Ungal yettwarun s tegbaylit ur yemgarad ara atas yef unamek-a,
acku ula d netta yesea tixutar it-yeggan ad iban s udem unsib deg
tsekla tamaziyt, aladya ayen yerzan isental iyef i d-yettawi, ilmend n
waya, nerra Iwelha-nney deg tezrawt-a ad nawi awal yef yisental n
wungalen i yettwarun s tegbaylit deg tallit (1980-2000) d tulmisin i
yesea, ilmend n waya; nebna tamukrist-nney akka:

D acu-ten yisental n wungalen i yettwarun s tegbaylit deg tallit n
(1980-2000), ma tella tmahazt n yisental ney qgimen kan deg
tsentalant—nni n yiseggasen imezwura.

D acu-tent tulmisin i yesea ungal agbayli?

Anadi-nney ibedd yef tesledt tasentalant, acku seg-s aneered ad
nessekfel isental i d-yellan deg ungalen n wammud i nefren.

Iswi-nney seg tezrawy-a, d anadi yef tulmisin n wungal i
yettwarun s tegbaylit d ussuffey n yisental n yal ungal i yettwarun deg
tallit-a (1980-2000) iwakken ad negmer akk isental i yellan, syin akin
ad nwali ma tella tmahazt n yisental ney qgimen kan deg tsentalant-
nni n yiseggasen imezwura.

Ammud n tezrawt-a, ad yili kan d ungalen i yettwarun s tegbaylit i
yuran s yisekkilen n ugemmay n tlatinit, seg tallit n (1980- 2000),
amdan n wungalen-a (11) d wid i id-yebder Salhi Muhend Akli deg
tezrawt, “érudes de literature kabyle” ungalen-a ad-ten-id-nebder
ilmend n usizreg-nsen:

e Asfel, Racid €ellic, 1981.
e Askuti, Sacid Saedi, 1983.

de diverses données objectives et subjectives ; genre littéraire regroupant les ccuvres
qui présentent ces caractéristiques.».

e Faffa, Racid €ellic, 1986.

e Id d wass, Zmer Mezdad, 1990.

o Si tedyant yer tayed, Uhemza EEmer Whemza, 1994.

e Tafrara, Salem Zinya, 1995.

e Nekk akk d kem, kem akk d nekk, Hamdani Beleid, 1998.
e Yugar ucerrig tafawet, Hmed Nekkar, 1999.

e Ccan nyibzaz, L3ifa Ayt B udawed, 1999.

e Tasga n fzflam, Saeid leemrac, 2000.

e Tagrest uryu, Xmer Mezdad, 2000.

Tarrayt iwulmen i unadi-agi-nney nebder-itt-id yakan, d tarrayt
tasentalant, acku d nettat i yettnadin yef usentel deg yal adris aseklan,
deg unadi-nney nufa-d atas n yinagmayen i yerran Iwelha-nsen yer
unadi-agi asentalan, ad nebder kra seg-sen:

Tamuyli tamezwarut n yinagmayen, d yisegzawalen, qgarent-d
belli tarrayt-a terza asentel i yellan deg yal adris aseklan, ihi, ayen ara
d-nebder akk yeqgen yer tmuyli i d-yeqgaren tarrayt tasentalant turez
yer usentel.

Ad naf asegzawal n Oxsforde n teglizit, yenna-d belli taneggarut-a
tebna yef usentel, deg wayen i d-yenna:

“tasentalant turez yer usentel ney yer yisental n wedris
aseklan ”®

Ma nerra lwelha-nney yer yinagmayen n tutlayt n tasrabt, ad naf
sbadun-d tarrayt-a tasentalant ilmend n usentel, amedya ¢ a SI 2e
d-yeqgaren : « d tarrayt n unadi yef usentel »®

(1) - "Thematic connected with the theme or themes of something, the thematic
structure of a text. Thematically the books have been grouped thematically." Oxford
Dictionary edited by Sally Wehmeier, edition six, 2000, p1345.

Ad naf dayen anagmay ¢osall xew e deg udlis-is « Critique
thématique », id-yettwasuglen yer tutlay n tacrabt s wezwel « &
&sasall» tamuyli-is tebna yef : « usuffey n lebyi n umaru d yiswi-is i
d-yettbanen deg yisental iyef i d-yura »@

Ma d anagmay <l ¢ i), yessbadu-d tarrayt-a, s usemres n
wawal tasentalant (thématique), iwakken ad yessebgen isental iyef i d-
yemmeslay umaru deg udris-is®.

Ihi, ilmend n tmuyliwin-a i d-nebder yakan nessawed nessuffey-d
snat n tamiwin:

-tamezwarut, teqgar-d tarrayt tasentalant, tebna yef tiktiwin i d-
yettwabdaren deg udris aseklan i yettuyalen yer umaru d usugen-is
aseklan.

-tis nat, tebna yef wawal asentel, d agmar n yisental i yellan deg
udris aseklan d usismenl-nsen.

Aya-agi akk, ay-d-yessiwed yer: yas ulama mgaradent tmuyliwin
yef tarrayt tasentalant, maca mlalent yef yiwet n tikti i d-yeqgaren, d
tarrayt n unadi yef usentel deg udris aseklan.

2 .Isental n wungal agbayli deg tallit 1980-2000:
2.1. Tamagit:

Asentel n tmagit yuy ahric amegran di tira n wungalen imezwura,
imi asuter-is yella-d d sebba n usnulfu n tewsit n wungal agbayli, rnu
yer tiyad ; anagel n timawit yer tira d usehbiber yef tutlayt d yedles-
nsen.

Tamagit, tban-d deg ungal Asfel i yura Racid Zellic deg useggas
1981, deg unadi-is yef tmagit n yimaziyen i yettwamedlen deg tatut,

iy alialyld Aaeladl L] (1990 (11« Gaadatlly ,atll 2 £ouisll il e 02,80 e — (1)
12000 g s cpaigdls
2200 Byalall auierlly 4l Ads 51 2004 « puolall il § pell 24 (Gl dprs pa |0

yef waya, ad-t-id-naf yefren azwel “Asfel”, d astagsi i yimaziyen s
umata, anwa ara d-imuden iman-is d asfel yef tmagit tamaziyt. Tikti-a,
taneggarut iwekked-itt-id deg yiwen n tdiwnit it-yessemlalen netta d
Ulaemara, deg umeslay-nsen yef tira-s s tmaziyit, d tira n wungal
Asfel, asteqgsi is-imud Ulaemara, d acu ik-yeggan ad taru-d ungal-
a,”Asfel”, tiririt tella-d syur Zellic akka:

” Asfel yussa-d asmi fehmey, jerbey tihraymit n wid i3ewlen ad-
ay-bernen tamgart..., rnu yer-s ilul-d 1gil amaynut yebyan ad igabel
tameddurt s wudem ajdid, yufa-d tamurt tekker d “imecuccen” yekkes
fell-as sser, yeqdee laman deg-s, tezdey-itt tukerda, agdud yezder di
lhif. (1)

llmend n Ibatel-a, i iceddan yef temmurt, Zellic yefka azal i
tehkayt n tmazya i yebdan d iceqfan, rnu imud azal i useyres n leqyud
n yimnekcamen i iceddan yef tefrigt ugaffa, deg tira-s deg ungal-a
Asfel, yemmesslay-d yef wakal n yimaziyen, yef tewsas d ccbhaha-s,
aya-agi akk d tiyri i yebya umaru ad immud i uyref amaziy s umata, d
tiyri yer tdukli yef tmagit, acku yella wayen iten-yezdin, am izuran,
lasel d umezruy iten-icerkan, ihi, yef waya i d-tella tiyri yer tdukli, d
wehraz n tegmat i yettwabdan yakan am ibawen yef luh.

Ihi, deg tira n wungal Asfel ad naf Xellic yessfi-d adeddi i tedyant
n tmagit deg tmurt n tmazya, yessebgen-d amennuy i yellan, yekkes
Iyum i tiyri izedren achal d lesnin, d ungal i yessawden asad almi d
tiselbi, lebyi-is d asebgen n tugna n tmazya i yebdan d iceqfan, aya-
agi, iban-d s yiwet n tugna yecban tacbaylit, Abrous (D), temmeslay-d
yef tugna-agi mi tenna:

“Deg usfel anadi yef timagit yewwed yer lhedd-is, Amaru iglemd
tamurt n tmazya am tbeckurt yerzen ur tezmir ad teddem aman daxel-
is, iwakken ad nejmacen yiceqgfan-is .

(1) Timlilit n Aumar Ulamara d Racid Aliche, Ayamun, Lundi 19 septembre 2011.
(2) Abrous (D), la production romanesque kabyle : une expérience de passage a
I’écrit, mémoire en vue du diplédme d’étude approfondies, université de Provence,
novembre 1989, P.37.

Ad naf dayen, amaru isareh itiktiwin-is akter, imi imud i tmurt
azamul s umgim “nettat” i yettuyalen yal tikelt yer tayri, yer tmurt
yettwamedlen izerfan-is. Abrous®™, deg tneqqit-agi, ad tid naf texdem
asarwes gar sin n wungalen-a; Asfel d Negma n Kateb Yasin, ilmend n
usentel n tmagit tamaziyt i yettwaksen s ddrae, rnu yer waya asemres
azamulan n umgim “Nettat” i yettuyalen yal tikelt yer tmurt.

Ilmend n waya, nezmer ad nini, Zellic, ijmee-d gar snat n temsal
deg ungal-a, timsal-a rzant tumgist d umezruy, tumgist, d ayen yerzan
acuddu n tmurt d tmagit yer iwudam, “Nettat”, “Nekk”, ma d amezruy
yettuyal yer lewsae n tmurt n tmazya d yimnekcam yer tefrigt ugafa.

Awal ur yehbis ara d-agi kan deg ungal Asfel, maca yuyal yer
yiwet n temsalt i d-yettuyalen deg tira n wungal-a, tamsalt-a terza
asentel n tmurt n tmazya, asentel-a, yettban-d s wudem n umgim
“Nettat”,d tugna yef tmurt n tmazya, yessawed eellic yerza tilas gar
temdinin i yellan deg tmurt n Lezzayer, tamuyli-is teqgar-d: “sani ik-
yehwa ruh ad thulfud i yiman-ik deg uxxam-ik .

Tamsalt-a, yebya ad yessebgen seg-s taddukli n weyref n tefrigt
ugaffa, aya-agi yessebegen-it-id deg umeslay-is yef leswayed n
weyref-a d wansayen-is iten-yezdin, i d-yemmalen belli lan yakan d
yiwen wegdud yedduklen. Gar wansayen-a, ad naf ansay n tmecret i
yellan achal n zman aya, rnu mazal-it ar ass-a n wussan imaziyen
sfugulen-t-id yal aseggas, deg-s ttemlilin-d akk medden, ttmezren,
ttfarigen tunticin, tmektayen-d wid ixusen, ihi, d tagnit nelferh d
tdukli i yezdin imezday iwakken ad illi tmuyli tamaynut i tudert-nsen.

Ma nuyal-d yer wungal Askuti n Saeid Saedi i yura deg 1983,
asentel-is agejdan d tamagit, maca ur d telli ara s wudem-nni is-yefka
eellic, xas akken iswi-nsen d yiwen, d asehbiber yef tmagit d tutlayt d
usnarni n yedles amaziy, rnu yer waya tecrek-iten tallit mi bdan ttarun
s tegbaylit.

(1) Op.Cit, P. 37.

Asentel n tmagit yer Saedi mac&i d asisen-nni is-muden
inagmayen deg vyittafttaren-nsen, ney d tabadut i yellan deg
yisegzawalen, maca yur-s tamagit d udem n tmetti-ines, timetti n
legbayel, imud-as iles n tutlayt n tmaziyt, yessbegned tugna n tmurt n
Lezzayer d lihala-as deg yiseggasen n 1945-1962. Imeslayen-is llan-d
d aseggem n tiktiwin yef wayen yefren, yemeslay-d yef wubrid i d-
yenjer udabu i tmurt n Lezzayer, yef lyum n tatut i d-yeqgaren nekkni
d inasliyen d imaziyen. Aya-agi, ur fessus ara 7yef umaru ad
yemmeslay fell-as s wudem usrid, yef waya yefren yiwen wasad
iwumi isemma Mezyan i yedren tallit-nni iwakken ad yesken seg-s
ayen i yedarun deg n Lezzayer d temnadt n legbayel aladya.

Tidyanin n 80, d amur amegran iyef i d-yewwi awal umaru, d
tidyanin i d-yessenfalayen tamagit n wugdud i yugin ddel n udabu, d
agdud yessuturen tilelli-ines, lheg-is, tamagit-is..., maca adu i d-
isuben syur udabu ibeddel tirga, yeered ad yeqlae izuran seg lgae, yef
waya kkes-d tin ur yexdim deg wugdud amcum, yerza, yessaxsar,
yenfa,yesslaz, icerra imdanen, aya-agi akk iwakken ad yessaxsi taftilt
n tmagit seg wugdud agbayli, maca akken yebyu yexdem ur yewwid
ara lebyi-is.

Inedruyen-agi akk yulles-iten-d Saedi s wudem n tehkayt n
Mezyan, aneggaru-a, yella yettekki deg tegrawla n Lezzayer, d acu
seld timunent yufa-d iman-is ixeddem d amsaltu n udabu, yef waya
yebda yef sin;

Amezwaru, yekkat yef tmagit-is tamaziyt, anda asdaw-is d adabu
d yimsulta-ines.

Udem wis sin: axeddem-ines yewwi-d ad ihareb akk wid yebyan
ad salin tiyri-nsen s ufella n tiyri n udabu. Asad-a yella seg wid
iceyyae udabu iwakken ad nnayen mgal inelmaden n tseddawit n Tizi
Wezzu vyef temlilit n uhbas n usarag n Mulud Meemri yef yisefra
igburen n legbayel.

Maca mac&¢i akken i yenwa i teffey, acku ur yenwi ara ad yemlil d
Malha, d yiwet n tayrib i d-yussan ad tekki deg temsebbanit n tefsut n

80, tebya ad tekki d watmaten-is, i yettnadahen yef tmagit-nsen, ihi,
Malha d udem n tmettut tabergazt, xas akken tebeed di lIyurba, maca
aya-agi, ur tt-yahbis ara iwakken ad mmud rray-is, ihi, ad nuyal yer
Mezyan, mi ur as-teffiy ara tirga akken yebya, acku Malha, tudef yer
wul-is, ihuz-it ubehri n tayri i d-yussan deg lyerba, dya Mezyan yella
wacu ibedlen deg-s, Malha tessuffey-d deg-s ahulfu n nedma i d-
yessan yer taggara, ndama-s tussa-d yef tiyita n waytma-s, i d-yekren
ad ssutren tamagit-nsen mgal lehkum amesbatli, terna ndama-as
tennarna, imi is-tfen taeziz n wul-is yer lhebs. Din i yefhem Mezyan
belli akken tebyud telsed a yamdan ad yass wass ad mektid lasel-ik.

Ihi, tidyanin n 80, teffid adeddi yer Saedi, yuyal yegza belli asuter
yef tamagit maci d tidyanin n 80 kan maca abrid yettkemmil yer sdat,
ilag ad yili wallal niden yecban tira iwakken yal yiwen deg-nney ad
yessuter ula d netta tamagit-is, ihi, tira s tmaziyt, ahraz n yedles
asmekti n umezruy ahegani akken yella di tilawt, yessefk yal yiwen
deg-nney ad t-yissin rnu ad-t-yesselmed, iwakken ad-t-id affen
warraw-nney, iwakken ad kemlen abrid n yimezwura i yebdan
amennuy.

Ungal n Tafrara n Salem Zinya i yura 1995, asentel n timagit
yella-d d agejdan seg-s i tebna tehkayt n wungal-a, aya-agi yettban-d
deg tudert n wasad n wullis-a Yidir. Asentel n tmagit yettban-d deg
tudert n tmetti tagbaylit deg yiseggasen 1980, tallit ideg kren
yimaziyen suturen tamagit tamaziyt, taneggarut-a, tcud yer umezruy d
yedles n yimaziyen, asuter-is ur yelli akken inwan, acku ufan-d adabu
yeyleq akk tiwwura, yessary akk ittafttaren i yettawin yer yizuran n
wegdud-a, acku ay-agi ur tisueed ara, acku lebyi-nsen imal yer ujellab
amaynut i d-heggan i tmurt n Lezzayer.

Zinya yef temsalt-a n tmagit, i yura Tafrara, yebya ad ay-imud
tugna isehhan yef lihala n tmurt n Legbayel di tallit-nni, aya-agi yella-
d s tudert n Yidir asad n wungal-a, aneggaru-a, d yiwen ilemzi n
taddart n Legbayel, d amdan i yessagsayen atas yef umezruy n tmurt-
is, yef tutlayt i d-yeylin gar ifasen-is ur yezri di ddunit-is, yettnadi yef
izerfan-is, i d-yegqaren nekk d agbayli. Yidir, atas i inuda ad yefhem,

maca ayen it-id-imugren garih, ur yedmi ara fell-as, wagi d adebbuz
it-yessawden yer Ihebs, tagi tamezwarut kan, yemna3 deg-s.

Tahkayt ur tahbis ara d-agi, tettkemmil, mi i d-yewwi akayad n |
BAK, iruh vyer tseddawit, din yufa-d ccyel niden yef win i yegga di
taddart-is, yufa-d i¢umar i d-yewwin agejdur i tmurt, wwin-d nger d
ccer d yidim i wegdud azzayri, seg uhemmal yer wayed. Yidir ur yezri
almi i d-yufa iman-is ifaru iniy amcum, it-yezzuyren yer lhebs i tikelt
tis nat di Lbarwagiya, din i ye¢¢a tiyrit almi i d-yedda rruh-is.

D tagi i taggara i yefren Zinya ad tili i tehkayt n Yidir, i yettnadin
yef tmagit-is deg tmurt i nekren lasel-is, tamurt yedzen tarwa-s,
yenfan lemxax-is, tamurt i yuyen tugdi n wagdud, agdud ihergen yef
tarwa-s.

M nuyal-d yer wungalen niden i yettwarun deg tallit-a (1980-
2000), ad naf asentel n tmagit yella, xas akken maci s wudem unsib,
maca yedda-d gar yisental inadayen iyef d-uran, amedya Id d wass n
emer Mezdad (1990), tban-d deg unadi n wasad n wungal-a, Muhund
Amezyan i yettnadin yef yizerfan n wumdan d tlelli-is deg uxeddim,
maca anadi-agi yewwi-as-d tufya seg uxeddim, imi ulac tidet deg
wadeg i yekter warkad.

Akken dayen ad naf asentel-agi, yella-d deg tira n wungal Si
tedyant yer tayed n Eemer Whemza (1994), anda i yefren ad
yemmeslay yef tmagit s ubrid n umezruy n tefrigt n ugafa alma
yewwed yer tmurt n Lezzayer, deg tneggarut-a, yemmeslay-d s telgayt
yef lihala n ubeddel i d-yellan deg-s seg timunent almi d iseggasen n
1990.

Asentel n tmagit yettkemmil deg tira n wungal agbayli, dya ad t-
id-naf deg tira n Saeid leemrac deg ungal Tasga n Tflam (2000), maca
amgired i yellan yef usentel-a, d lihala n tmagit deg yiseggasen n 90,
ihi, dagi nezmer ad nini amecwar n usuter n tmagit n wegdud amaziy
tettkemmil deg umezruy, maca tikelt-a aybel i d-yennulfan d ugur n
tsertit i d-yennulfan imir-nni, deg yiseggasen n 90, anda tamurt n
Lezzayer tbeddel tagnit, imi amennuy yef lehkum yewwed yer lhed-

IS, acku amennuy-agi yewwi tamurt teyragq deg lebher n yidim, wa
ineq wa, s yisem n tlelli d tugdut, iwakken ad awden yer yiswi-nsen.
Maca lexsara yewwi-it wegdud, mazal agerruy n ccum yettxellis ayen
ur yecei.

Asentel n tmagit, yella-d dayen d ungal n Tagrest Uryu (2000) n
emer Mezdad, yas akken ur d-iban ara s wudem unsib, maca yettban-d
s wudem n umecwar n uwadem Wa3li Bennay, d uhareb-is yef
tmeslayt-is d tgemmi-ines, d tlelli n wugdud yettwagezren.

Ihi, di taggara n umeslay yef usentel n tmagit, ad nini yewwi amur
ameqqran yer yimura n tallit-a (1980-2000) di tira n wungal agbayli.

2.2. Inig:

Inig d yiwen usentel niden i d-yellan deg tira n wungal agbayli, ad
naf imura n tallit (1980-2000), ran lwelha-nsen yer usentel-a, acku
atas n yimdanen n yimir-nni ddren lemrar n lyurba, ama s lebyi-nsen
ney ttwahettmen yer-s. Ad nebder seg-sen:

Faffa d ungal n Racid Zellic (1986), d yiwen n wungal n tiselbi, n
Imuhal d Iyurba tamcumt, dayen yedder emer asad n tehkayt n Faffa,
d iminig yer tmurt n Fransa, icrew-itent mariyet, ulac ur yesseedda,
Imehna n uxeddim d lebeed yef yimawlan yuyal-as d tiselbi. Di
tazwara iyil ihenna si Imerta n tmetti tagbaylit d yiyeblan-is, maca
ayen is-yedran ibeddel-it seg yizuran, maci d wina n tmurt, maci d
win yettabacen am tixsi, yetti talafayt, yuyal yeckented di tmetti
tamaynut ur yebyi, aya-agi akk vyesslal-as-d yiwet n lihala ur
tettwafham ara, ahat d tiselbi, acku tikwal yettuyal yefsi yebda yef
krad n yiwudam, ineggura-a, ttnayen fell-as, wigi d amyar azemni,
aderwic, d yilemzi. Aya-agi akk yella-d s nnig n tezmer-it, alay-is ur
yezmir ara i tigi, ney s wawal usrid ur tent-yennum ara. Deg wallay-is
yennwa ad yass wass ad yeffi akk ayen yefren deg wul-is ney ahat ad-
as-twayit ad teglu s uqaru-is, ihi d tidet d taneggarut-a i d-yedran
tawyit tusa-d, idegger iman-is yer yilel agrakal ur yuki.

~mer d amedya kan gar watas n wid yetyerben, yal yiwen d acu i
d tahkayt-is, mkul yiwen s Ihem-is, akka, d tagi i d lyurba ma ur tenyi

bab-is, taggara-s d tiselbi, ney agejdur ameqran ad ires d tirect deg
trekent n wexxam n lejdud, amzun d igider amerzu.

Ungal niden i yuran yef usentel n yinig d Eemer Whemza deg
ungal Si tedyant yer tayed (1994) , ad naf asentel n lyerba yettban-d
deg tuder n Mugran d Yedder d yemdukal-nsen deg tmurt n Fransa,
yal yiwen d acu-t wugur i yufa din, Mugran ugur-is d arraw-is, yugad
fell-asen seg yedles aberrani ur nellin am win n tmurt-is, rnu yer
weybel n tutlayt-is tayemmat, yugad ad t-ruh iwarraw-is, ihi Mugran
ugur-is, Ixuf yef tmagit-is sani i tettruh deg yinig. Ma d Yedder aybel-
is yemgarad netta d Mugran acku netta yegga tawacult-is deg tmurt,
imi ur yezri amek i ttidiren, la xusen la sean, alay-is yezga yarwi gar
yinig d tmurt-is.

Deg ungal-a, dayen ad naf uguren akk i ttidiren yiminigen
izzayriyen deg tmurt n Fransa ama di tallit-nni n listiemar ney mi i d-
tewwi Lezzayer timunent-is, gar wuguren-a, ad naf tamhgranit, Ibatel,
aczal-nsen. lwudam-a n wungal-a ulsen-ay-d yiwet n tugna n Ibatel
aberkan i yedran i izzayriyen deg tmurt n Fransa, tigi d tidyanin n 17
tuber 1961, ulsen-ay-d amek ittnuyun izzayriyen mebla rehma wala
akukru, dya yiwen seg yimdukal n Muqgran d Yedder yella seg wid
imeneen seg Imut n wass-nni, d netta isen-d-yulsen tadyant amek i
tebda, d wamek iten-tt-degiren deg wasif n “Sain”, ihi, aya-agi d udem
n Ibatel i texdem Fransa deg yiminigen izzayriyen gbel timunenet.

Di taggara n umeslay yef usentel n yinig deg tira n wungal
agbayli, ad nini yewwi lehg-is, imi lyurba ur tezger ara timetti
tagbaylit ney tazzayrit s umata.

2.3. Tamettut:

Tamettut tettunahsab d Issas n lebni n twacult, imi atas n temsal |
d-icuden yer-s am ttrebga n dderya, asyaray-nsen, d weshar fell-asen
ma helken d webdad-is di lIgarh ney Ifarh deg tudert-nsen d wayen
nigden, mebla ma nettu d nettat i d acrik n wargaz deg tudert-is. Ihi,
nezmer ad nini; ma teslah tmettut, teslah tmetti i tettidir ma yella
umgired yef unamek-a, ur d nettaf ni tawacult ni timetti.

llmend n waya, ad naf asentel n tmettut d wazal i tesea, atas n wid
I yuran fell-as, ula d imura n tsekla tagbaylit (ungal), ur zgilen ara
asentel ara, ad naf gar-asen:

Ymer mezdad deg ungal Id d wass (1990), yewwi-d awal yef
tudert n temettut tagbaylit, ibeggen-d s telgayt mahyaf d lemrar i
teseedda yal tamettut, d taqcict yer yimawlan -is, d tiselit yer uregaz-is
yer temyart-is, d taggalt d warraw-is.

Di tazewara yewwi-d vyef taggalt « Maiha »d yemma-s n
Muhend Amezyan,d temettut n Salem yemmuten di tegrawla. Dya
Malha tufa-d iman-is wahdes, maca ay-agi ur as-yarzi ara ifadden,
tegbel akk uguren i tt-id yemmugren (trebba-d arraw-is, tbedd i
uxxam-is, tesber i laz d lixsas thureb yef nnif-is). Am nettat am
tyemmatin niden, tuden ayilif n mmi-s, imi ur yezwig ara, tebya ad as-
texdem axxam, maca tuggad ad tt-id-yawed wattan n temyarin d
teslatin, acku timyarin ttilint ulac itent-yecben, maca mi d-tedda teslit,
ad uyalent am wakken izdey-itent kra.

Ma d iwudam inadayen i yis i d-ibeggen tugna-is ad naf,
Tahemmut d tameddakelt n Malha, ula d nettat ma&¢i drus i iceddan
yef ugerru-is, acku am telmezyin niden di temtti tagbeylit, ur seint ara
awal di temsalt n zzwaQ, amezwaru ara tt-id-yessutren, d netta i d
zzwag-is, xas mezziyet, ayen yeggan Tahemmut ur tfag ara s ubeddel
i d-yellan mi d-teffey seg uxxam n yimawelan-is yer uxxam n urgaz-
IS, rnu tamyart-is tewear, teseedda fell-as Ibatel, xas ur yelli d acu i
texdem. Argaz-is imi ula d netta mezzi ur yesei ara awal sdat n
yimawlan-is, xas yettwali Ibatel yetteeddi yef tmettut-is ur yezmir d
acu ara d-yini, tamyart-is tezga teqqar -as : “D nekk ikkem yuyen,
macci d netta, yes-i ara tili-d,macci yes-s », tessekcem iman-is ula di
temsal niden “ mi ara d-yekcem mmi-s, ma yufa-tt-id tezeef, ur as-
tetteemmid ara ad ines netta d tmettut-is” maca ayen akk i teseedda
themmut, ur as-yessaxser ara tthiea-is, mazal-itt d tazahwanit.

Udem wis sin d Tawes d taxeddamt di lluzin, d udem n tmettut i
yefyen yeyran, ifahmen, d tin yettwalihen tilawin niden, tettak-asent
timuseniwin-is ttacradent ad beddelent lihala ideg llant.

868




MAAREF | Tiybula n temsullest deg tmedyazt n Lewnis Ayet Mangellat

Udem niden d win n temettut yeeyan deg yir tameict, d tin
yettacraden ad ttbeddel ayen ideg tella, s llebsa d ucebbah, maca tidet-
nsent macc¢i akka, d tid yerwan Ihif seg wat cclayem.

Tamuyli-nsent temmundel am ddilya i iyezza uyyul, tacengiqt d
tigejdit ibuben adrar, accaren mec¢&en si zzeaf d yimetti ur d-netteffery,
Ay-agi ibeggen it-id wawal n umaru di tefyirt-a « llebsa i ttlusent d
ucebbah iccebhent am udfel i yummen agudu, mi yefsi udefel, kra din
ad d-iban »®,

Ihi, tugna n tmettu deg ungal n Id d wass, tugna n tmettut deg
tmetti tagbaylit, akken itella, ama s tin yenhafen ney s tin yekkaten ad
tbeddel kra seg tudert-is, am lihala n Tawes di lluzin. Thaned tugna n
tmettut deg ungal-a, n Mezdad, s taga acku tamettut tagbaylit,
tesskanen-d akk uguren n tmetti tagbaylit n tallit-nni, ney tallit iceddan
s cfawat n Malha, lihala n tmettut tessekfal-d kra n leewayer, d
wansayen, d negma n ttlawin, iyettawin irgazen yer tiselbi, rnu yer-s, s
tugna n tmettut yettban-d amek iteddu wuxxam agbayli, seddaw
leenaya n tmettut asmi ara yemmet wurgaz-is.

Ungal niden i d-yewwin yef tmettut deg tmetti tagbaylit d Slem
Zinya deg ungal Tafrara (1995), yewwi-d tamuyli n tmetti yer tmettut
deg yiseggasen n 1980, yemmeslay-d fell-as s wudem n useytem,
yewwi-d yef yinagman-is d yizerfan i as-yettwakksen, anect-agi yakk
yerra-t s ansayen d leewayed n tmetti tagbaylit, i tt-ihettmen ad tili
akken i d-mmalent.

Anagal yeglem-d timetti-a, d tin yettharaben yef nnif-is, anda i d-
yemmeslay yef snat n temnadin di Tizi-Wezzu. Tamezwarut d At
Yilmaten i yetteemmiden i tullas ad yrent, ma d tis snat d At Wegni i
d-yefyen mgal anect-a, dya ttlagaben-ten, acku yur-sen tamettut i
uxxam kan. Ayen i ten-yeggan qqaren:* leemer ad tili tmezut yifen
argaz xas d aneggaru”, yur-sen tamettut d taklit n tudert n urgaz, n
medden..., d tayawsa, fell-as tuc¢it, ur tesei azal sdat baba-s, wala

(1) Mezdad, (A.), Id d wass, ayamun, Bgayt, 2010, p.145.

argaz-is, tettali, tettader ilmend n thuski-is d yiyallen-is utwilen,
tettnuz, tettuyal, attan deg uxxam, tettraju bab-is ad d-yas.

Ay-agi yegga lihala-s, simmal tettuyal yer deffir, hermen-tt akk
seg yizerfan-is, ula seg wid i as-yefka lislam, ahat uggaden yiwen
wass ad d-tekker tmettut yifen argaz, ney tin ara ten-ihekkmen, rran-tt
seddaw n yidarren-nsen, ayen i ten-yeggan ad as-rren axxam d amnar,
ur d-tettarra nnehta. Amyaru ibeggen tamuyli-is yer tugna n tmettut s
kra n yiwudam igejdanen d wiyad inadayen:

Iwudam igejdanen d wid i ay-d-ttbeggin €elgiya. €algiya d yiwet
n taggalt yeddan cwit di leemer, tettidir ala nettat d yemma-s
Megduda, d tin ur neslik ara si leewayed d wansayen n tmetti
tagbaylit. Dacu kan teggar tuzmiwin-is i Rebbi itt-id-yefkan d tuzeiqt
ger yifassen n tmetti itt-yurzen, tettwaherrem seg leqgraya d tuffya,
dayen ur tessuruf ara i yimawlan-is i lebda, tezga tmes deg wul-is,
tezga teqqar:” wi yezran, lamer i ay-sseyren ad ngazem ddunit s
wudem, macci s usider n ugerru”.

Eelgiya themmel Yidir mmi-s n Jeggiga xas teyleb-it di leemer,
anect-a d ayen ur t-tegbil ara tmetti acku taggalt yessefk fell-as ad tay
amyar ney ameedur, maca tayri n Yidir tegga-t ad yerrez tiktiwin-agi n
tmetti s zzwag-is s Eelgiya.

Ma d iwudam inadayen, ad naf Jeggiga, d udem n tyemmat, d tin i
d-yessekkren mmi-s Yidir, teeteb fell-as iwakken ad iyer, tesber i
wussan iberkanen, d nettat i yettqgazamen ayen yellan, acku argaz-is
“Lwennas” ulac-it yer yidis-is. Jeggiga d tin iqublen Ixalat sut tismin,
tebya ad terr ttar si tid ur as-yefkin ara azal s Yidir ara yeseeddin
akayad.

Ma d udem niden d win n Megduda, d yemma-s n €elgiya, d
tamyart yettwassnen s leeqel d rrzana, ttqadaren-tt akk wat taddart, acku
zran tagsidt i iceddan fell-as d Ihif i teseedda deg uxxam n urgaz-is.

Ihi, nezmer ad nin azal n tmettut mazal ur yewwed ara yer
weswir-nni i tessamal ad tiddir akken i tebya, acku atas n yisuraz itt-
yurzen, wten-as tagest di lgaea, isuraz-agi, d leswayed, ansayen d

legwanen i yettarzen izerfan n tmettut tagbaylit, xas akken ad naf kra n
tmuyliwin i yekkaten ad snernint azal-is, maca tamuyli n tmetti
tagbaylit mazal tehwag atas n wakud iwakken ad-t-beddel tameryli-
ines yer tmettut.

Ihi, ilmend n waya, ad naf Zinya, yessebgen-d lesnaf-a n tlawin i
yellan deg tmetti tagbaylit, ahat ad yass wass ad t-beddel teswi3t, ihi,
d tiyri yer ubeddel yer wayen yelhan, acku tamettut d nettat i d tigejdit
n twacult, ma tufa-d izerfan-is llan, hsu ad mmud adif-is iwakken ad
tessnarni tawacult-is.

Asentel n tmettut, yella dayen deg tira n Saeid Imrac deg ungal
Tasga n Tflam (2000), tettban-d tugna n tmettut iyef i d-yemmeslay
fell-as umaru deg ungal-a, ur txulef ara atas, yef tugna n tlawin deg
wungalen i d-nebder yakan, acku imura i d-nebder, annar-nsen n unadi
d timetti tagbaylit d yiyeblan-is, ama d tamensayt ney d tatrart. Ihi,
tamettut deg ungal Tasga n Ttlam, tella-d yef tmettut tagbaylit d wazal
i tesea, ama deg uxxam-is ney deg tmetti-ines s umata, maca anagal-a,
yefren yiwet n tallit d taberkant deg umezruy n tmurt n Lezzayer, tagi,
d tallit n yuseggasen n 90, ney ma nezmer ad as-nsemmi; tallit n Ixuf d
rebrab.

Ameslay yef tmettut ur yeqqgim ara kan yef yimura i d-nebder deg
tallit-a, maca amecwar yettkemmil, anadi yef yizerfan n tmettut i
teddu yer sdat, asirem n ubeddel n lihala-as yeqqim d target i
ssarament atas n tlawin n tallit-a.

2.4. Tayri:

Asentel n tayri s wazal-is deg tira n wungalen n tezrawt-a, ad tid
naf deg ungal Tafrara n Zinya, Yugar ucerrig tafawet n Nekkar, Nekk
akk d kem, kem akk d nekk, n Hemdani Bel3id, tayri n tmurt deg ungal
Faffa n eellic..., ameslay yef tayri ur d yelli ara yakan s wudem n tura,
acku asentel-a, yettunehsab d leib deg tmetti tagbaylit, yef waya ur tid
nettaf ara deg tira n wungalen imenza s wudem usrid. Maca deg
yiseggasen-a, ineggura yuyal d asentel agejdan n kran wungalen, am
ungal n Hemdani Beleid deg ungal-is “Nekk akk d kem, kem akk d

nekk”, dayen ad naf Zinya yemmesslay-d fell-as s wudem n ushiseb
yef tmetti tagbaylit i d-ixedmen leqwanen yef tayri, gar leqwanen-a, ur
ilag ara weqcic ad ihemmel tagcict meqren fell-as, rnu ma tella d
taggalt, ihi, tayri deg tmetti tagbaylit tecbek yerna tettwarez, ahat d
ayen i yeggan imura-agi, ad rzen asalu fell-as, iwakken ad yuyal d
asentel am netta am wiyad.

2.5. Amezruy:

Asentel n umezruy, yella-d deg tuget n tira n wungalen-a, acku
amezruy atas n temsal i d-yurzen yer-s, ama d tamagit n yimaziyen, s
umezruy n tefrigt ugafa, ney win tmurt n Lezzayer, ney fyer
yinedruyen i yedran deg tmurt n Lezzayer i d-yesskanen cfawat n
wegdud, i yettuyalen yer uzar aheqgani d umennuy-is yef tlelli-is d
izerfan-is. Ihi, asentel n umezruy s wazal-is, yef waya ad naf imura i
yecban emer Mezdad yettuyal yal tikelt yer umezruy n tmurt n
Lezzayer, iwakken ad sbegnen tidet amek i tella. Mezdad maci
wahdes i d-yemmeslayen yef umezruy ad naf Eemer Whemza,
Nekkar, eellic d wiyad i yefkan azal i umezruy n tmurt n Lezzayer.

2.6. Isental niden:

Rnu yer yisental i d-nebder yakan, yalla usentel niden, wagi d
asentel n rebrab, i d-yellan deg tira n wungalen yettwarun s tegbayli,
aneggaru-a, yella-d ilmend n teswiet i tettidir tmurt deg yiseggasen n
90, anda ad naf tamurt n Lezzayer tenneglab fell-as tegnit, tuyal
tettidir deg Ixuf d tugdi, allay n yemdanen yerwi, reglen si kulci,
semhen ula deg yizerfan-nsen, acku yur-sen yewwed-d nger gar
yidaren-nsen.

Gar yimura i d-yemmeslayen yef usentel-a, ad naf Saeid leemrac
deg ungal-is, Tasga n fflam, Hmed Nekkar deg ungal-is, Yugar
ucerrig tafawet. Imura-agi, ula d nitni rzan asalu imi i d-meslayen yef
usentel-a, acku tugdi tewwed turez ifasen d yimi n yemdanen, ulac
ameslay yef tallit-a, maca tamsalt-a, tella-d deg umezruy n tmurt n
Lezzayer yessefk ineggura-agi ad fahmen timsal amek i llant.

Isental mazal ttkemmilen, maca igejdanen deg-sen d wid i d-
nebder, maca llan atas n yesental i yettuyalen yer wuguren n tmetti
tagbaylit ttwabdaren-d deg tira n wungalen-a, ad nebder seg-sen,
tudert deg wuxxam n lwacul deg uxxam agbali amensay, leewayed d
wansayen, tadukli ama ussan n Igira ney ussan n timunent, tismin n
tnudin, leweara n temyat n wexxam, tilissa, lehbusat, ace¢¢u..., d
wayen akk i yerzan timetti tagbaylit.

3. Tulmissin n wungal agbayli:

Ma nuyal-d yer tulmisun n wungal i yettwarun s tegbaylit deg
tallit n 1980-2000, nessuffey-itent-d ilmend n tyuri-nney i wungalen-a,
gar tulmisin-a i nessawed, ad nebder kra seg-sent:

Ungal s tegbaylit d ungal yettwarun s tegbaylit, ihi tutlayt d
asefren agejdan deg usismel gar wungal s tegbaylit d wungalen niden.
Akken mucae talalit n wungal deg tsekla tagbaylit yella-d d agemmud
n ukemmel n ukala n unagel yer tira.

Deg tezrawt-nney nufa belli talalit n wungal s tegbaylit ur yelli
siwa d udem gar wudmawen n usuter n timagit, imi ulac assay usrid
gar talliyin n unagel yer tira, dya ad naf imsuda imezwura i yebdan tira
geddcen deg tayult tadelsant iswi-nsen d ahraz n tgemmi «seg lesyub n
timawit aladya ayen yerzan tatut i ihemjen mebyir tawant deg tgemmi
tasefrant taqdimt»®, deg lawan imaziyen iyelnazriyen geddcen deg
tayult tasertant n tallit-nsen anda asemres n umawal atrar d umawal
akmaziy deg ccna-nsen d allal n uzbu yef timagit tamaziyt.

Seld timunent n Lezzayer ulac kra n usnulfu aseklan (ungalen) s
tegbaylit almi deffir n tedyanin n tefsut n 80 i bdan wungalen tteffyen-
d yerna asentel-nsen aneymar yettmeslay yef timagit ladya ungalen
imezwur am Xellic ney Saedi, asentel-a d win d-yettuyalen s wudem
ney s wayed deg wungalen n talliyin tineggura. I'ef waya nezmer ad d-

(1) (M.), DJELLAQUI, «udmawen n unerni deg wurti udyiz amaziy atrar: tamedyazt
tagbaylit d amedya», in Actes du 2eme collogue international sur La langue
amazighe, de la tradition oral au champ de la production écrite (Parcours et défis),
(Dir . Pr DJELLAQUI) université de Bouira 2014. Pp 101-116.

nini belli talalit n wungalen-a, tusa-d d asuter n timagit send ad tili d
akala n unagel yer tira.

Temzi n umdan n wungalen s tegbaylit yettuyal yer watas n
yimeskaren* gar-asen:

Tamentilt tamezwarut twehha yer-s Galand-Pernet: «ma yella ur
d-iban ula d yiwen n wungal s tmaziyt, aya yurez yer tmentilin
tinmettiyin, tidamsanin, maéci yer lexsas n ttawilat iseklanen»®.

Tamentilt tis snat, d tidersit n umdan n yimura akken d-tenna
Meérolla: «Tidersit n usnulfu n tsekla tirawit bla ccek yeseca assay d
tdersit n umdan n yimura yettarun s tegbaylit ugar n tikti-nni
yettuyalen yer timawit n tsekla tagbaylit»@.

Tamentilt tis krad, nezmer ad d-nini tejmel akk timental i d-
nebder, tagi d azayer n tutlayt iseg ttwarun wungalen-a (tagbaylit), dya
tagnit n zzmek ideg tella tutlayt-a, tegga amdan n yimeyriyen d
yimura ad yenges, imi ineggura-agi asiley-nsen yella-d s tutlayin
tiberraniyin (ladya taerabt d tefrensist). I'ef waya ad naf asnulfu ney
tayuri n wungalen-a tuget-ines yella-d s wudem n timuynest yas akken
taggara-agi tnulfa-d tyuri n usenged asdawan seld mi tekcem tmaziyt
ver krad n tesdawiyin n tmurt n Legbayel (Tizi Wezzu,
Bgayet, Tubiret,...).

4. Taggrayt:

Di taggara n tezrawt i nexddem i wammud n wungalen n tegbaylit
n tallit 1980-2000, nufa-d tuget n vyisental yellan deg ungalen n
tezrawt-a llan-d d udem n tmetti tagbaylit s umata, yal amaru yefren
tixeddit iwakken ad yessekfel ayen i teddun yer wenger, ahat yella
wayen iyef ur d meslayen ara, maca tira n wungal s tegbaylit

(1) (P.), GALAND-PERNET, «Tradition et modernité dans les littératures
berberes», in Actes du Premier Colloque des Cultures Méditerranéennes d’Influence
Arabo-Berbére, pp.218-319.

(2) (D.), MEROLLA, «Peut-on parler d’un espace littéraire kabyle?», EDB N°13,
Edisud, 19950.

tettkemmil, rnu isental imaynuten yeddan d tallit ad illin deg tira-nsen
sya yer sdat.

Ma nuyal-d yer tririt yef ustagsi-nney agejdan, ma tella tmehhazt
n yiental, ad nini ilmend n tezrawt-nn-y, ad nini tella tmehhazt
tasentalant deg tira n wungalen i yettwarun deg yiseggasen n 1980-
2000, acku aya yettuyal yer yisental imaynut i d-nufa deg ungalen-a,
ad nebder kra seg yisental-a:

v" Tamettut tagbaylit d wuguren i tettidir deg tmetti-ines.
v' Tayri, i yellan d leib tuyal d asentel am yisental niden.

v' Amezruy, i d-yellan d cfawat yef uzar n tmurt n Lezzayer, i
yettuyalen yer tmazya, rnu d cfawat i tsuta i d-iteddun.

v" Inig, d udem n tmetti tagbaylit, d askan n wuguren i tettidir.

v" Rebrab, d ameslay yef tallit taberkan n yiseggasen n 90, d rihba
i d-yeylin yef wegdud azzayri.

v Rnu yer yisental i d-yettmeslayen yef wuguren i tettidir tmetti
tagbaylit.

Isental-agi akk llan-d tama n usentel agejdan, wagai d asentel n
tmagit d usuter n wugdud i yizerfan-is, i yecban anadi yef izuran-is, d
wahraz n yedles-is, d usnarni n tutlay-is, d timsal-a, ahat i yeggan
imura-agi ad arun s tutlayt tayemmat iwakken ad tessnernin, wa ad
tekcem deg tegraylanit, wa ad tecbu tutlayin tunsibin deg umadal.

